
	తే.	
వేయు నేటికి తనుఁ జేరు విషములకును

అమృతభావం బొసంగునే యాశ్రమంబు

అవని నది శౌనకాదుల కనుదినంబు

నవనవాగమఫలదంబు నైమిశంబు.

	క.	
ఆవన మతిపావనయతి

పావనమై రుచిరవిచరదమరమరాళీ

తేవనవరజీవనభర

భావనమై పరగు ధర నభంగురభంగిన్ .

	వ.	
అయ్యాశ్రమంబునందు.

	క.	
సూత[1]ముఖోద్భూతకథా

న్వీతసుధామధురధోరణీలాలసులై

శీతలగుణపూతలస

ద్భూతలులై శౌనకాది మునికులతిలకుల్.

	వ.	
నిఖిలపురాణవ్యాఖ్యానగోష్ఠీగరిష్ఠుఁడై న రౌమహర్హణివలన భారత

కథాక్రమంబు వినుచుండి పాండవధార్తరాష్ట్రసంభవంబును, కుంభ

సంభవువలన నక్కుమారులశస్త్రవిద్యాలాభంబును, నట్లు సతీ

ర్థ్యులును, సవయస్కులును నై యభ్యసించు వారలలోనఁ బార్థుం

డు సమర్థుండగుటయ, నాకర్ణించి యిట్లనిరి.

	మ.	
అనఘా పార్థున కట్లు దివ్యమగు విద్యాకౌశలం బేమి నే

ర్పునఁ బ్రాపించెను తక్కునుం గల కుమారుల్ జోడునం జూడఁగా

వినఁగానీక గురుండు పార్థునకు నీవిన్నాణ మేయిక్కు వన్

వినుపించెన్ వివరింపు మీకథ కృపావిర్భావభావోన్నతిన్.

	వ.	
అనినం బ్రమోదంబునం బొదలుచు సూతుండు శౌనకాదులం జూచి

యిట్లనియె.

	గీ.	
కుంభసంభవుఁ డొనరించు కూపపతిత

కందుకాకర్షణమునకు గారవించి

		 ఈ పేజీలో చివరి మార్పు 19 జూన్ 2021న 09:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

